Cyngor Eglwysi Rhyddion Cymru
Cofnodion cyfarfod 23 Mehefin 2021 a gynhaliwyd dros Zoom ac yn “The Sanctuary” (Eglwys Presbyteraidd y Parc,) Pontypridd.
Yn bresennol ym Mhontypridd: Rheinallt Thomas (Llywydd); Parch Simon Walkling (Darpar Lywydd); Helen Jones (Ysgrifennydd)
Yn rhithiol: Peter Dewi Richards (Cyn Lywydd); Martin Spain (Trysorydd) Judith Morris; Aled Davies; Aled Jones; Alun Tudur; Eirian Wyn; Ian Morris; Chris Gillham; Evan Morgan; Nerys Pritchard; Vaughan Salisbury; Paul Rochester; Gareth Morgan Jones; Steffan Wiliam (yn cyfieithu)
Derbyniwyd Ymddiheuriadau: Brian Matthews; Meirion Morris; Dyfrig Rees; Aled Edwards; Gethin Rhys; Irfon Roberts
1. Croeso: Croesawodd y Llywydd aelodau’r Cyngor i’r cyfarfod dros Zoom gan esbonio ei fod ym Mhontypridd gyda Parch Simon Walkling a Helen Jones er mwyn cael safle urddasol i sefydlu Llywydd newydd. Ymunodd gweddill y Cyngor ar lein. Cyfeiriodd Rheinallt bod Eglwys Bresbyteraidd Cymru’n cael eu cynrychioli gan eu Darpar Lywydd sef y Parch Evan Morgan. 
Bu’r cyfnod rhwng y cyfarfod yn Nhachwedd 2019 a’r un presennol yn un heriol ac anodd a phrofodd nifer o’r aelodau brofedigaethau. Llongyfarchodd y Llywydd Martin Spain ar ei ddyrchafiad yn Swyddog Perthynas Rhyng Ffydd Synod Cymru. Soniodd bod profiad Martin gyda CERhC wedi bod yn fantais a gobeithiai bydd cydweithrediad yn parhau i’r dyfodol. 
2. Defosiwn
Cyfeiriodd y Llywydd at weddïau’r cyfnod tywyll yng nghyfrol Cwlwm Celtaidd - Huw John Huws a’i bod yn ein hatgoffa bod bywyd yn gyfuniad o lawenydd a thristwch, goleuni a thywyllwch. Darllenodd weddi gan William Barclay wrth gyflwyno’r cyfarfod i Dduw.  Roedd yr ail weddi o gyfrol y ddiweddar Barchedig Elfed ap Nefydd Roberts yn gofyn am bresenoldeb yr Arglwydd i gadarnhau ein ffydd, ein nerthu yn ein waith i arddel ein tystiolaeth ac i ni beidio ofni dathlu y bywyd newydd sydd yng Nghrist.
3. Cofnodion Cyfarfod 14 Tachwedd 2019.
Cynigiwyd derbyn y cofnodion gan Aled Davies ac eiliwyd gan Judith Morris.
Materion yn codi:
4iv. Dogfen Gweinidogaeth Bro: Derbyniwyd y ddogfen a atodwyd fel Drafft a bydd angen ei diwygio. Bydd y dogfen i’w thrafod mewn cyfarfod o’r Cyngor yn y dyfodol.  Mynegodd y Llywydd bod hon yn ddogfen yn brosiect medrai CERhC, Cytûn a’r enwadau bod yn rhan ohono. Derbyniwyd y sylw a diolchwyd i Judith am ymateb ar ran y pwyllgor. 
	Pwynt Gweithredu: CERhC i drefnu gyda’r aelodau perthnasol i sicrhau dogfen ddwyieithog


9. Anfon gwybodaeth at Aled Davies ynglyn â gwaith gwirfoddol mewn ysgolion – Ni dderbyniwyd unrhyw ymateb.
5. John Luxton:  Deddf Cosbi Plant – Bu Jon Luxton yn bresennol yn ein cyfarfod diwethaf. Mae e wedi gwneud ymholiad a fyddai’r Cyngor am iddo ddychwelyd i gyfarfod arall. Mynegodd y Llywydd bod pob dogfen a ddaeth i law oddi wtho wedi ei yrru ymlaen. Penderfynwyd i weld pa ddatblygiadau fydd yn cymryd lle yn y dyfodol cyn ei wahodd i gyfarfod.
4. Adroddiad y Llywydd: (Atodwyd gyda phapurau’r cyfarfod)
Cyfeiriodd Rheinallt ei fod wedi mwynhau tymor ei lywyddiaeth a’r flwyddyn ychwanegol. Addawodd i godi proffil CERhC ac anfonodd adroddiadau cyson i’r   “4tudalen a’r Gwyliedydd” am waith y Cyngor. Roedd ystod y digwyddiadau yn dangos faint oedd proffil y Cyngor wedi codi gan ei fod wedi cael cyfle i gyd-sefyll gyda 2 Archesgob Cymru (Anglicanaidd a’r Eglwys Rufeinig) mewn llawer digwyddiad, cyfarfod a gwasanaeth. Pwysleisiodd bod angen pobl i wybod am fodolaeth a gweithgareddau’r Cyngor. Bu’n rhan o Fforwm ffydd y Llywodraeth yn rhannu llwyfan gyda’r Eglwys yng Nghymru, Yr Eglwys Rufeinig a chrefyddau arall. Pwysleisiodd oherwydd bod y digwyddiadau hyn yn Gaerdydd ganolog ei fod yn ffodus ei fod wedi ymddeol i’r ddinas. Dywedodd fod yr Ysgrifennydd wedi bod yn ddigon hapus i’w ddirprwyo a chynrychioli CERhC os fyddai’n methu achlysur. 
 
Bu cysylltiad rhwng Cytûn â’r Cyngor yn gymorth ac roedd am ddiolch i Peredur am sefydlu’r wefan a’i longyfarch ar gael ei ethol yn Aelod i’r Senedd. Diolchwyd hefyd am gymorth Sasha. Mawr oedd ei ddiolch i Gethin am ei gyfraniad orchestol yn arbennig gyda’i adroddiadau’n esbonio canllawiau Llywodraeth Cymru dros gyfnod y Pandemig. Diolchwyd i Hedd (EBC) am fod yn gyfrifol am drefniadau’r bore yn “Y Sanctuary” a gofalu am gynorthwyo i gynnal y cyfarfod rhithiol Zoom.
Diolchodd Rheinallt i’r cyn Lywydd Peter Dewi Richards am ei gyngor a’r Trysorydd Martin Spain am ofalu am y Cyllid. Diolchodd hefyd  i Vaughan Salisbury am fod yn drwyadl gyda’i ddadansoddiad o’r Materion Addysg a’r cwricwlwm addysg newydd. Diolchodd am barodrwydd Noel Davies i fynychu cyfarfodydd Brexit ar ran y Cyngor ac am ei adroddiad lle bu’n barod i ddirprwyo ar ran Gethin ac yntau. (atodwyd yr adroddiad cyn y cyfarfod)  Mae’r Adroddiad yn Saesneg ond Cytûn fydd yn ymwneud â materion fydd yn codi yn y dyfodol. Cafwyd cyfarfod CBTI a gwnaed Datganiad y Pasg 2021. Cyfeiriodd at y rhai oedd wedi bod yn bresennol ac wedi arwyddo’r ddogfen. (Gweler atodiadau cyn y cyfarfod)
Yn ei frawddeg olaf yn erthygl y Pasg i Cenn@d mynegodd bod posibiliadau i eglwysi gydweithio ac i’r gobaith hyn ddwyn ffrwyth yn y dyfodol. Diolchodd yn ddiffuant am weithredu fel Llywydd. Mynegodd Judith bod Rheinallt wedi bod yn Lywydd egnïol, urddasol ac roedd aelodau’r Cyngor wedi gwerthfawrogi ei waith.
5. Adroddiad Cytûn
Atodwyd Adroddiad gyda phapurau arall cyn y cyfarfod yn diweddaru’r sefyllfa a’r ymgynghoriadau am agweddau’r Cwricwlwm newydd. Diolchwyd i aelodau bod aelod newydd ar CYSAG Powys ond bod lle gwag i aelod arall gan aelod o’r Eglwysi Rhyddion. Nodwyd bod ymgynghoriad ar y gweill gyda Llywodraeth Cymru am bolisi gofal profedigaeth. Yn ystod cyfnod Sabothol Gethin bydd yn astudio sut mae’r eglwysi yng Ngogledd Iwerddon yn ymwneud â’r Cynulliad yno a’i gymharu gyda Cytûn yng Nghymru. Nodwyd bod Cytûn yn mynd trwy gyfnod o newidiadau drwy ymadawiad Peredur i’r Senedd ac ymddeoliad Aled Edwards ddiwedd y flwyddyn. Diolchodd Rheinallt i Aled am ei gydweithrediad gyda’r Cyngor a dymunodd yn dda iddo ar ei ymddeoliad. Mynegodd Vaughan ei ddiolchgarwch fod Bwletin Polisi Cytûn yn cael ei rannu oherwydd ei fod yn ddogfen gwerthfawr i wybod am yr hyn sy’n digwydd yn ein heglwysi yng Nghymru.
6. Hyfforddiant Gweinidogaethol – Dim adroddiad
7. Adroddiadau:
 a) Addysg – Vaughan Salisbury.
Atodwyd adroddiad allan cyn y cyfarfod gyda phapurau arall. Dywedodd Vaughan bu’n gyfnod arloesol a heriol ym myd addysg ar hyn o bryd gyda’r gwahanol amgylchiadau o gwmpas. Tynnodd ein sylw at pwynt 3 – Dogfen Ymgynghorol Canllawiau Cwricwlwm i Gymru – Crefydd Gwerthoedd a Moeseg. Bydd dyddiad cau yr ymgynghoriad ar 16 Gorffennaf a mynegodd bwysigrwydd i eglwysi, enwadau ac unigolion roi eu barn ynghyd â’r Cyngor. Pwysleisiodd bod aelodaeth enwadol yn bwysig ar CYSAG a chynrychiolaeth o’r Eglwysi Rhyddion yn bwysig. Pwynt 4. Bydd newid yn cychwyn i gynllun Erasmus yn 2022. Roedd yn falch bod Llywodraeth Cymru wedi sefydlu fersiwn eu hunain wedi Brexit. Bydd hyn yn gwella safonau ac yn gyfle i fyfyrwyr o Gymru astudio yn Ewrop ac i’r gwrthwyneb i fyfyrwyr o Ewrop astudio yng Nghymru. Bydd goruchwylio’r Cwricwlwm yng Nghymru’n waith mawr. Nododd ei ddiolchgarwch bod CERhC a “Free Churches Group” yn Llundain yn rhannu gwybodaeth. Soniodd bod “Worldviews” ar Gwricwlwm Lloegr a nododd bod diffiniad cywir a manwl o’r term yn angenrheidiol. Mynegodd Vaughan bod llyfryn “Church and Social Cohesion” yn werthfawr a bod enghreifftiau da ynddo o gysylltu eglwysi a chymuned. 
Datgelodd Vaughan hefyd ei fwriad i ymddeol o’i rôl fel swyddog Addysg CERhC pan fydd y Cwricwlwm newydd yn dechrau yn ysgolion Cymru ddechrau Medi 2022 neu pryd bynnag fydd dyddiad cychwyn.
Diolchwyd i Vaughan am ei Adroddiad cynhwysfawr. Dywedodd Rheinallt bod ymateb Vaughan wedi bod yn werthfawr iawn i’r Cyngor. Pwysleisiodd bod rôl bwysig gan aelodau CYSAG  i fynychu a dylanwadu ar gyfarfodydd ac o’r herwydd cadwyd Cristnogaeth fel brif grefydd er bod rhai yn y Cynghorau am ei ddileu  o’r ddogfen Addysg.
b) Trysorydd - Martin Spain. Atodwyd adroddiad a manylion y cyfrifon allan cyn y cyfarfod. Diolchwyd i Martin am ei adroddiad ac am ei waith o ofalu amdanynt. Derbyniwyd y cyfrifon am 2020. Diolchodd Martin i Rheinallt am ei dymor fel Llywydd CERhC.
c) Enwadau  
Derbyniwyd 3 adroddiad ysgrifennedig ymlaen llaw ac fe’u hatodwyd gyda phapurau cyn y cyfarfod. 
1. Cynulliad Methodistiaid - Ian Morris. Bydd cyfarfodydd y Synod ym mis Hydref a thrafodaethau’n parhau ynglŷn ag ymuno’r Synod Cymraeg a’r Saesneg i Synod Cymru. Bydd arolygydd cylchdaith Cymru’n gorffen ym mis Gorffennaf ac yn dychwelyd i Seland Newydd lle mae ei wraig wedi derbyn swydd addysg. Mae nifer o weinidogion yn ymddeol. Diolchwyd i Ian am ei adroddiad.
2. Eglwys Bresbyteraidd Cymru – Evan Morgan. Dros y cyfnod clo bu elfen o newid a chydgyfarfod o ran gwasanaethau. Er yr anawsterau mae’r eglwys yn edrych ymlaen i’r dyfodol. Mae’r enwad yn diolch i Rheinallt am ei waith clodwiw dros gyfnod ei Lywyddiaeth o CERhC. Dymunodd Rheinallt yn dda ar ran y Cyngor i Evan Morgan ar ei ddyrchafiad i Lywydd EBC.
3. Congregational Federation – Chris Gillham. Diolchodd Chris i Rheinallt am ei waith o arwain y Cyngor yn ystod cyfnod ei Lywyddiaeth. Mynegodd bryder yr enwad nad oedd gweinidog bellach yn y Rhondda, bod capeli’n cau ac o’r herwydd y Cwm yn ardal Gristnogol ddiffaith.
4. Undeb Bedydwyr Cymru – Judith Morris.  Bu’r cyfarfod blynyddol ynghynt yn yr wythnos. Roedd yr enwad wedi cydweithio’n hwylus i gynnal y cyfarfodydd dros Zoom gyda rhai agweddau o’r cyfarfodydd yn fyw. Miss Aldyth Williams yw’r Llywydd newydd. Mae’r enwad wedi lawnsio gwefan newydd deniadol ac mae Carwyn Graves yn cychwyn fel swyddog cenhadaeth newydd. Mae’r enwad wedi tynnu allan eu buddsoddiadau mewn tanwydd ffosil. Mae gofidiau ar ôl Covid yn golygu bod consyrn am gapeli’n cau a’r aelodau’n heneiddio. Mae menter Cenhadol ar y gweill.
5. Undeb Annibynwyr Cymraeg – Gareth Morgan Jones. Bydd cyfarfodydd yr Undeb yr wythnos nesaf yn rhithiol. Bydd Jill-Hailey Harries yn trosglwyddo ei llywyddiaeth i Beti Wyn James. Y flwyddyn nesaf bydd yr enwad yn dathlu canrif a hanner yng Nghaerfyrddin.  Mae rhaglen buddsoddiadau yn mynd ymlaen lle rhyddheuir arian ar gyfer prosiectau penodol cenhadol (yn lle adeiladau). Yn ystod y cyfnod bu rhaglenni’n darlledu Oedfaon ond gofidir yn fawr beth fydd effaith y Pandemig ar yr eglwys.
Bu farw nifer o weinidogion. Nodwyd marwolaeth Parch Derwyn Morris Jones. Bu’n Lywydd Cytûn ac yn Ysgrifennydd Cyfrol Caneuon Ffydd.
 8. Cyfarchion Free Churches Group Llundain – Paul Rochester. Nodwyd bod Parch Helen Cameron o’r Eglwys Fethodistaidd yn dilyn  Hugh Osgood fel Cymedrolwr y Grŵp Eglwysi Rhyddion mis Ebrill 2022. Nododd lyfryn “Church and Social Cohesion” sy’n ymwneud â gwella a meithrin cydlyniant cymdeithasol mewn cymunedau. Yr ail lyfryn yn ymwneud â sut mae cyrff llywodraethol a strategol yn gallu gweithio yn effeithiol gydag eglwysi.
Bydd cyfarfodydd ar 30 Medi yn ardal Lerpwl i hybu gwaith yng ngogledd Lloegr. Bu pwysau’r pandemig yn drwm ar eglwysi ac mae’r Grŵp yn edrych beth fydd y dyfodol. Gobeithir bydd eglwysi yn rhannu eu ymarferion gorau wrth symud ymlaen. Gorffennodd Paul drwy ddymuno ymddeoliad hapus a bendithion Duw ar Rheinallt yn y dyfodol. Diolchodd Rheinallt am yr adroddiad ac gwerthfawrogodd Paul fel cyswllt i’r Cyngor yn Llundain.
[bookmark: _GoBack]Dyddiad cyfarfod nesaf - i’w threfnu rhwng y Llywydd a’r Ysgrifennydd tua mis Tachwedd gan ystyried y math o ganllawiau bydd rhaid dilyn ar y pryd hynny.
Gwasanaeth sefydlu ac arwisgo Llywydd Cyngor Eglwysi Rhyddion Cymru
Dechreuodd y gwasanaeth drwy air o weddi gan y Llywydd Ymadawol. Darllenwyd rhan o’r ysgrythur o Rhufeiniaid 12: 3 – 13 gan yr Ysgrifennydd ac offrymwyd gweddi gan y Cyn Lywydd Parchg. Peter Dewi Richards. 
Gwnaeth y Llywydd Ymadawol ddatganiad o bwrpas y gwasanaeth, sef i sefydlu Parchg. Simon Walkling yn Lywydd y Cyngor am y dair mlynedd nesaf. Gofynnodd y Llywydd i’r Ysgrifennydd i dystio i reoleidd-dra’r penodiad. Atebodd hithau fod y penodiad wedi ei gadarnhau yng nghyfarfod y Cyngor ar 14 Tachwedd 2019. Gofynnwyd cwestiynau i’r Llywydd Etholedig ac wedi cadarnhau eu gweithredu arwisgwyd ef â gŵn a medal ei Swydd. Trosglwyddwyd y Llywyddiaeth i’r Llywydd Etholedig. Gorffennodd y ddefod gyda gweddi’r sefydlu. 
Ar ôl y weddi sefydlu, ychwanegodd Simon ei ddiolch i'r rhai a fynegwyd gan aelodau eraill am bopeth yr oedd Rheinallt wedi'i ddwyn i rôl y Llywydd. Dywedodd fod Rheinallt wedi dod â phrofiad ym myd addysg a bywyd capel gyda chyfaredd, argyhoeddiad a gwên. Diolchodd yn arbennig iddo am wasanaethu blwyddyn ychwanegol trwy cyfyngiadau pandemig, pan oedd cyfarfodydd eciwmenaidd wedi lleihau ond roedd yr ymgysylltiad â Llywodraeth Cymru wedi cynyddu.
Nododd Simon fod y darlleniad o Rhufeiniaid 12 yn defnyddio delwedd Corff Crist, a dywedodd fod delwedd Iesu fel y winwydden a ninnau fel y canghennau hefyd yn mynegi ein hundod hanfodol yng Nghrist ac yn dwyn ffrwyth i eraill. Soniodd am waith pwysig y Cyngor wrth fynegi llais anghydffurfiol hynod, yn enwedig ym meysydd caplaniaeth, addysg a datblygiad ysbrydol.
Diolchodd i'r aelodau am roi eu hymddiriedaeth ynddo i fod yn gynrychiolydd effeithiol a gofynnodd am eu harweiniad wrth weithio allan sut mae'r Cyngor yn ffitio o fewn grwpiau eciwmenaidd eraill a sut mae capeli lleol yn cysylltu â gwaith y Cyngor. Roedd yn gobeithio y byddai cyfarfodydd y Cyngor yn datblygu perthnasoedd eciwmenaidd yn ogystal â monitro'r gwaith a wneir rhwng cyfarfodydd. Awgrymodd y gallem ddysgu oddi wrth ein gilydd am addoliad a disgyblaeth ‘Zoom’, ac archwilio posibiliadau o weithio’n eciwmenaidd ar-lein.
Cyhoeddwyd y fendith drwy rannu’r gras. 
Gorffennodd y cyfarfod am 12.30.
